
MANDAT MISSJUNARJU LIL DUN MARIO CURMI

Dalghodu, fi tmiem il-Pontifikal Solenni tal-Festa tat-Twelid tal-Vergni Mgaddsa Marija, fil-
Bazilika ta’ Marija Bambina, ix-Xaghra, 1-E.T. Mons. Mario Grech, Isqof ta’ Ghawdex, ta I-
Mandat Missjunarju lil Dun Mario Curmi, mill-istess parroc¢ca, li fi ftit gimghat ohra sa jibda
I-ministeru pastorali tieghu fil-Knisja tal-Gwatemala, fl-Amerika Centrali.

Wagqt li tah is-Salib tal-Missjunarju, hu gallu dan li gej:
Ghaziz Dun Mario,

Ghandi quddiemi t-talba tieghek biex inhallik tmur fil-missjoni. I1z-zejt tad-dilka tal-
Ordinazzjoni sacerdotali tieghek kien ghadu langas nixef meta int fissirtli X-xewqa tieghek
li tkun missjunarju. Ghaddew sentejn, u wara |-formazzjoni akkademika u l-esperjenza
pastorali li int ghamilt fi Spanja, il-fjamma missjunarja ghadha tagbad f’qalbek.

Jien konvint li fil-Knisja taghna hawn laj¢i u sacerdoti li ma jithmux li jien ghandi nilqa’
xewqtek, ghax jahsbu li ahna nehtiguk hawn fostna. Imma min jirraguna b’dan il-mod
mhux qed jirrealizza li meta I-Knisja taghna tinghalaq fil-kumdita, dan ma jkunx hlief
suwicidju bil-mod il-mod! Ghax kif jghidilna 1-Papa Frangisku, ahna msejhin ghal “hrug
missjunarju gdid” — “ahna msejhin biex nilqghu din is-sejha: li nohorgu mill-kumditajiet
taghna u jkollna l-kuragg li nilhqu I-periferiji kollha li ghandhom bzonn id-dawl tal-
Vangelu” (EG, 20). ll-Papa jkompli jghidilna: “L-impenn ghall-evangelizzazzjoni jaghni 1-
mohh u I-qalb, jifthilna qalbna ghall-orizzonti spiritwali, jaghmilna aktar sensibbli biex
nistghu naghrfu 1-azzjoni tal-Ispirtu, johrogna barra mill-iskemi spiritwali limitati taghna”
(EG, 272).

Ghalhekk, ix-xewqa tieghek li tkun missjunarju hija x-xewqa ta’ din il-Knisja f’Ghawdex.
Jiena llum, fisem Kristu u f’isem din il-Knisja, nibaghtek fil-missjoni. Dan il-mandat
missjunarju huwa barka ghall-Knisja fil-Gwatemala 1i ser tilqghek; imma huwa wkoll
grazzja ghalina. Flimkien ma’ shabek is-sacerdoti Ghawdxin li jinsabu fil-missjoni, intom
mhux biss tkomplu tkebbsu I-hegga u 1-imhabba li I-poplu taghna ghandu ghall-missjoni,
imma bl-ghazliet, xi drabi eroj¢i, li intom taghmlu ghal Kristu u 1-fogra, intom taghmlu
tajjeb ghan-nuqqasijiet taghna u tghinuna nkunu Knisja awtentika u kredibbli.

Ilga’ dan il-mandat fil-jum tal-Festa ta’ Marija Bambina, “dik li thalli r-rahal taghha biex
marret thaffef tghin lill-ohrajn” (EG, 288). Jekk Marija Bambina hija Ommok, “ghaziz
ibni”, kun int ukoll iben denn taghha kif int iben mahbub minn familtek u minn din il-
komunita parrokkjali.



